
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
護，反爲彰過，豈有如許人情乎？”大爲激動。世孫方在鄭妻之掌握，惟言是聽。厚謙亦以“有累於睿德”之意日訴，而內外交訌，世孫於外祖，常所傾嚮之心頓變，至於母子情理，不必曰如何，而較之前日之無間，亦不無或變之處。

其時世孫疑怒多端，難可測量，則吾心不安，當復如何。無論吾身與先親，但恐東宮有過失，爲之斷斷苦心，寧爲後日之或慮哉？縱有世孫之疑怒，自量吾父女之秉心、處事，專出於向上之心，則初無後患之存心矣。

其後乙未年間，國榮以爲專，以”己丑事爲未安之端”云。聞此而始覺之矣。先王登極後，吾乃備言別監事首尾，及“驚怕於鄭妻‘某年復出’之說。雖閭巷凡人，以母而望子，莫不以善爲期。況吾

